
GOUVÈNÈ CUOMO ANONSE PRÈSKE 1 MILYON DOLA POU SIPÒTE LOJMAN 
POU MOUN NEW YORK KI SANZABRI KI AP VIV AK VIH/SIDA YO  

  
Eta a Ap Bay 982,000 Dola bay Sèt Òganizasyon San Bi Likratif  

  
  
Gouvènè Andrew M. Cuomo te anonse jodi a ke sèt òganizasyon te resevwa prim ki 
totalize 982,000 dola pou pwogram Sipò Operasyonèl pou Lojman SIDA a (Operational 
Support for AIDS Housing, OSAH). Yo pral itilize finansman yo pou bay sèvis ak sipò 
operasyonèl pou pwojè ki finanse atravè Pwogram Lojman ak Asistans pou Moun ki 
Sanzabri (Homeless Housing and Assistance Program) nan Biwo pou Asistans Tanporè 
ak Andikape an (Office of Temporary and Disability Assistance) ki ap loje moun ki 
sanzabri ak moun ak fanmi ki te sanzabri anvan yo ki ap viv ak VIH/SIDA.  
  
“Finansman sa a pral ede bay sipò krisyal ki nesesè pou ka ede moun New York yo ki 
te afekte pa VIH/SIDA yo viv lavi ki aktif, ki konble ak yon kote ki sekirize pou yo rele 
lakay yo”, Gouvènè Cuomo te deklare. “Administrasyon sa a pral kontinye batay la 
pou non sèlman asire ke sila ki pi vilnerab pami nou yo gen aksè a lojman ki desan epi 
ki a pri abòdab, men tou mete fen nan epidemi SIDA a nan New York yon fwa pou tout.”  
  
Finansman pou pwogram Sipò Operasyonèl pou Lojman SIDA a ap pèmèt kontraktè yo 
reponn a bezwen sèvis sipò espesyal pou abitan yo epi kouvri depans pou mentnans ak 
fonksyònman yo. Yo itilize li pou depans ki asosye ak pèsonèl, materyèl, sèvis piblik, 
konsiltan yo, vwayaj, ekipman, obligasyon kontraktyèl, nesesite mentnans yo ak 
sibvansyon pou lokasyon yo. Finansman pou pwogram Sipò Operasyonèl pou Lojman 
SIDA a ap pèmèt tou aktivite rekreyatif yo, mantora pou timoun ki gen laj pou ale lekòl 
yo, oryantasyon pou abi sibstans ak pi plis atansyon sou jan bon jan alimantasyon ka 
amelyore kalite lavi nou.  
  
“Nou ap travay pou abòde pwoblèm sitiyasyon sanzabri a atravè Eta a, epi finansman 
sa a pral ede asire opsyon lojman pou sila yo ki gen VIH ak SIDA yo”, Gouvènè 
Adjwen an Kathy Hochul te deklare. “Prèske 1 milyon dola nan finansman pral bay 
sipò ak sèvis pou ka asire ke moun ak fanmi yo ki gen VIH/SIDA yo gen resous ke yo 
bezwen pou yo ka viv an sante epi viv konble. Nan New York nou ap envesti tou nan 
rechèch ak pwogram yo pou konbat epidemi SIDA a epi asire sante ak sekirite pou tout 
moun New York yo.”  
  
Men kijan yo te bay sibvansyon yo:  



 

 

  
Support Ministries, Inc., Konte Saratoga - 294,000 Dola  
Finansman yo pral sipòte 17 kay lojman sipò pèmanan pou yon sèl granmoun yo nan 
Konte Saratoga, ki gen ladan jesyon ka, asistans swen pèsonèl, sèvis alimantè, gaz ak 
elektrisite, ak asirans lokatif/responsabilite.  
  
FACES NY, Inc., Konte New York - 222,987 Dola  
Finansman yo pral sipòte 31 kay lojman sipò pèmanan pou yon sèl granmoun yo nan 
Konte New York, ki gen ladan sekirite batiman, pwogramasyon pou byennèt, sèvis LPN 
yo, sèvis sante mantal yo, mentnans batiman, gaz ak elektrisite, ak materyèl pwogram 
yo.  
  
Corporation for AIDS Research, Education, and Services, nan Konte  
Albany - 151,456 Dola  
Finansman yo pral sipòte 10 kay pou yon sèl moun ak 14 kay familyal yo toupatou nan 
Konte Albany, ki gen ladan jesyon ka, devlopman pèsonèl, aktivite kliyan yo, ak 
materyèl biwo yo.  
  
Liberty Resources, Inc., Konte Onondaga - 109,602 Dola  
Finansman yo pral sipòte sis kay lojman sipò pèmanan pou fanmi yo nan Konte 
Onondaga, ki gen ladan jesyon ka, mentnans gazon ak batiman, retire fatra, sèvis alam 
yo, telefòn, sèvis ekstèminasyon yo, asirans lokatif, ak asirans pou responsabilite.  
  
SUS-Mental Health Programs, Inc., Konte Bronx - 86,075 Dola  
Finansman yo pral sipòte 17 kay lojman sipò pèmanan pou fanmi yo nan Konte Bronx, 
ki gen ladan jesyon ka, aktivite sosyal yo ak fòmasyon pèsonèl yo.  
  
Harlem United Community AIDS Center, Inc., Konte New York - 76,873 Dola  
Finansman yo pral sipòte 25 kay lojman sipò pèmanan pou yon sèl granmoun yo nan 
Konte New York, ki gen ladan sekirite batiman, oryantasyon edikatif/pou byennèt yo.  
  
Haven House/Bridges, Inc. (HHB), Konte Suffolk - 41,007 Dola  
Finansman yo pral sipòte kat kay lojman sipò pèmanan pou yon sèl granmoun yo ak 
senk kay pou fanmi yo nan Konte Suffolk, ki gen ladan sèvis piblik yo, mentnans gazon, 
kolèk refi yo, ak asirans lokatif.  
  
Komisè Biwo pou Asistans Tanporè ak Andikape an nan Eta New York Samuel D. 
Roberts, te deklare, “Pwogram OSAH aliye ak misyon Biwo pou Asistans Tanporè ak 
Andikape an pou ede moun yo aksede a avantaj ak sèvis ki apwopriye yo, espesyalman 
sila yo ki ap viv ak VIH/SIDA. Mwen remèsye Gouvènè Cuomo poutèt li kontinye pran 
devan nan asire ke moun New York ki pi vilnerab pami nou yo gen aksè a lojman 
sekirize ki a pri abòdab”.  

